
MALTA

(Sede Inferjuri)

ONOR. IMHALLEF
LAWRENCE MINTOFF

Seduta tat-13 ta’ Ottubru, 2023
Appell Inferjuri Numru 24/2022 LM

Miriam Garcia Medina (K.I. nru. 0234795(A))
(‘l-appellata’)

vs.

Plan 17 Limited (C 71586)
(‘l-appellanta’)

II-Qorti,
Preliminari

1. Dan huwa appell maghmul mis-so¢jeta intimata Plan 17 Limited (C
71586) [minn issa ’l quddiem ‘is-socjeta appellanta’] mid-decizjoni [minn issa ’l
quddiem ‘id-decizjoni appellata’] moghtija mit-Tribunal Industrijali [minn issa’l
quddiem ‘it-Tribunal’] fis-16 ta’ Marzu, 2022, fil-Kwistjoni tax-Xoghol nru.

3924/FM, fejn it-Tribunal iddecieda li t-tkeccija tar-rikorrenti Miriam Garcia

Medina (K.l. nru. 0234795(A)) [minn issa ’| quddiem ‘lI-appellata’] mill-impjieg
taghha mas-socjeta appellanta ma saritx ghal raguni tajba u sufficjenti, u b’hekk
illikwida kumpens favur l-appellata ta’ disat elef Euro (€9,000), li kellhom

jithallsu mis-soc¢jeta appellanta fi Zzmien xahar mid-data ta’ dik id-decizjoni.

Fatti

2. ll-fatti tal-proc¢eduri odjerni jirrigwardaw it-tkeccija tal-appellata mill-
impjieg taghha minn mas-so¢jeta appellanta fit-2 ta’” Awwissu, 2020, u dan
ghar-raguni li hija kienet agixxiet b’mod negligenti meta nagset li tinforma lill-
imsemmija socjeta appellanta bil-vjagg taghha barra minn Malta, meta

sussegwentement irritornat lura ghax-xoghol filwaqt li kienet ma tiflahx.

Mertu

3. L-appellata ghalhekk istitwiet proceduri quddiem it-Tribunal fid-9 ta’

Dicembru, 2020 permezz ta’ rikors fejn talbet lill-imsemmi Tribunal sabiex:

“..joghgbu jiddikjara u jiddeciedi illi t-terminazzjoni tal-impjieg tal-esponenti mis-
socjeta intimata kienet ingusta u ma saritx ghal raguni tajba u bizzejjed hekk kif rikjest
mil-ligi fl-Artikolu 36(14) tal-Att dwar I-Impiegi u r-Relazzjonijiet Industrijali (Kap. 452
tal-Ligijiet ta’ Malta), u ghal din ir-raguni jillikwida kumpens xieraq pagabbli lill-
esponenti mis-socjeta intimata minhabba t-terminazzjoni bla raguni tajba hekk kif
rikjest mil-ligi ai termini tal-Artikolu 81(2)(a) tal-istess Att u jikkundanna lill-istess
socjeta intimata thallas lill-esponenti dan il-kumpens, bl-imghax legali u bl-ispejjez
kollha kontra s-socjeta intimata”.

1 Ara Dok MGM3 a fol. 18 tal-atti tat-Tribunal.

4, Is-socjeta appellanta kienet kontumaci, izda fuqg rikors taghha stess it-
Tribunal awtorizzaha tipprezenta d-dikjarazzjoni tal-kaz taghha, kif fil-fatt
ghamlet waqt is-seduta tas-26 ta’ Mejju, 2021, fejn issottomettiet li hija kellha
raguni tajba u sufficjenti skont il-ligi sabiex tittermina I-impjieg tal-appellata, u

dan kif kien ser jirrizulta waqt it-trattazzjoni tal-kaz.

Id-Decizjoni Appellata

5. Dawn huma |-konsiderazzjonijiet tat-Tribunal li wasluh ghad-decizjoni

tieghu:

“3. Konsiderazzjonijiet

It-Tribunal ried jidhol bir-reqqa fir-ragunijiet li wasslu biex is-Socjeta ntimata tkecci
mill-impieg lir-Rikorrenti. Ghal dak li huma twissijiet dawn allegatament saru
verbalment. Pierre Mattocks, direttur tas-Socjeta Planet Hollywood Malta, jghid i
ghad li ma kienx jiddilja direttament mar-Rikorrenti, I-General Manager Peter Cording
gibidlu [-attenzjoni ghall-insubordinazzjoni tar-Rikorrenti. Izda ma jistax jghid
ezattament dwar xhiex (seduta 15.9.21 fol. 4). Bettina Mattocks, li hija Assistant
Operations Manager, semplicement tghid illi kien hemm xi zball ma’ xi klijent izda xejn
serju (seduta 20.10.21 fol. 7). Peter Cording I-ex-General Manager, li kiteb reference
letter favur ir-Rikorrenti, jghid illi kien hemm xi managers li semmulu xi complaints
mill-klijenti izda jghid illi personalment ma kellux issues maghha (seduta 19.1.22 fol.
2). Sostanzjalment ma kienx hemm qbil dwar xi nuqgqasijiet li setghet kienet hatja
dwarhom ir-Rikorrenti li ma setghux kienu serji. Tenut dan it-Tribunal ma jhossx Ii s-
Socjeta ntimata kellha ragun li tiggustifika t-tkeccija tar-Rikorrenti billi tistrieh fugq ftit
incidenti li jidhru li ma kienux ta’ portata kbira. It-Tribunal imbaghad ezamina r-raguni
lI-ohra li skont is-Socjeta ntimata kienet dik li rrizultat fit-tkeccija tar-Rikorrenti. Din
kienet konnessa mal-fatt li r-Rikorrenti fil-frank taghha siefret ghal xi jiem f'Ruma u
meta giet lura rrizultat positive ghal Covid-19. Jidher li xi jiem qabel kienet saret
laggha ghall-impjegati kollha li matulha gew infurmati li jekk xi hadd minnhom kien
se jsiefer waqt il-frank tieghu kellu javza lill-management u jottjeni I-permess tieghu.
Ir-Rikorrenti nnegat li sar dan (Seduta 16.2.22 fol. 3). Jidher li r-Rikorrenti
akkumpanjata minn xi impjegat iehor kienet marret xi ftit jiem Ruma minghajr ma

avzat lill-management. Mal-wasla taghha lura kienet ma tiflahx u irrizultat bil-Covid.
Id-Direttur Pierre Mattocks meta mistoqgsi r-raguni ghaliex diet licenzjatha r-
Rikorrenti jghid testwalment “because it was totally subordination (sic) and it
prejudiced the livelihood of her team members, it prejudiced the business, the
Company, and it was not acceptable at all this course of action from their end. | mean,
| have no idea why they went for two or three days to Rome, it’s not in my interest,
but they did not inform none of the Management about it” (seduta 15.9.21 fol. 7).
Sussegwentement ir-ristorant kellu jaghlaq. Mela I-kwistjoni kollha hi dwar il-fatt li r-
Rikorrenti siefret minghajr ma infurmat lis-Socjeta ntimata u wara rrizulta li harget
positive bil-konsegwenzi kollha. Jidher li r-Rikorrenti ma gietx imkeccija ghaliex kellha
I-Covid izda ghaliex siefret minghajr ma infurmat lill-Management. Wiehed jifhem |-
effett dizastruz meta r-ristorant safa’ maghlug ghal xi Zmien bil-konsegwenzi
negattivi finanzjarji b’kollox. Mill-banda I-ohra la hemm prova u lanqas tista’ taccerta
fiz-zgur li r-Rikorrenti laqqtet I-infezzjoni go Ruma. Ukoll ma jistax jinghad b’certezza
meta fil-fatt giet infettatha r-Rikorrenti. Meta gara dan Il-incident ma jirrizultax illi
kien hemm f'Malta xi divjet dwar is-safar u xi projbizzjoni li wiehed imur Ruma.
Jirrizulta wkoll illi fMalta kien dak iz-Zmien notarjament maghruf li giet imxerrda
sewwa I-Covid wara xi barranin ¢appsu lil Paceville kollu wara party kbir f'lukanda
hemm. ll-kaz kollu mela jinpenja rubu fuq il-vjagg tar-Rikorrenti lejn Ruma. Hija
nagset li tavza lill-management u forsi tottjeni I-permess tieghu biex taghmel vjagg
fil-frank taghha. Ma tistax tigi certament mixlija li sabet ruhha infettata bil-Covid jew
anke li giet infettatha meta kienet imsiefra. Xi dritt kellu I-principal li jobbliga
impjegata x’taghmel jew x’ma taghmilx meta ma tkunx fug xoghol? It-Tribunal huwa
tal-fehma illi n-nuqqas tar-Rikorrenti li tinforma lill-Principal taghha bl-intenzjoni li
ssiefer fil-frank taghha ma jirrizultax li jikkostitwixxi nuqqas hekk serju li jilhaq il-livell
ta’ kawZza gusta biex tiggustifika I-licenzjament tar-Rikorrenti.”

L-Appell
6. Is-so¢jeta appellanta pprezentat ir-rikors tal-appell taghha fl-24 ta’

Marzu, 2022 fejn talbet lil din il-Qorti sabiex tiddikjara li d-decizjoni appellata

hija nulla u sabiex:

“...tilga’ I-aggrawvji u l-appell taghha u tordna illi thassar, tannulla u/jew tirrevoka d-
decizjoni appellata tat-Tribunal Industrijali datata 16 ta’ Marzu, 2022 fuq riferita,
tagta’ l-istess kawza billi tilga’ t-talbiet tas-socjeta appellanta stante illi t-tkeccija in

kwistjoni kif gusta u sufficjenti skont il-ligi u/jew tirrimetti lura I-kaz lit-Tribunal
Industrijali, bl-ispejjez kontra r-rikorrenti.”

Tghid li l-aggravji taghha huma dawn: (a) il-kumpens stabbilit mit-Tribunal huwa
ezagerat, m’hemm l-ebda motivazzjoni ghalih, u ma giex likwidat skont it-
termini tal-para. (a) tas-subartikolu 81(2) tal-Kap. 452; (b) kien hemm
proporzjonalita bejn |-agir kolpuz tal-appellata u s-sanzjoni tat-tkeccija mposta

fil-konfront taghha minhabba n-nuqqas serju taghha.

7. L-appellata wiegbet fit-28 ta’ Gunju, 2022 fejn sostniet li d-decizjoni
appellata hija wahda gusta u korretta u ghalhekk timmerita li tigi konfermata,
u dan filwaqgt li spjegat r-ragunijiet taghha ghal dan, u rrilevat li I-appell odjern

ma giex limitat ghal punti ta’ ligi.

8. Permezz tas-sentenza taghha tal-15 ta’ Frar, 2023, din il-Qorti ddecidiet
billi lagghet |-appell tas-soc¢jeta appellanta b’'mod limitat kif imfisser f'dik is-
sentenza, u b’hekk ordnat sabiex l|-atti jigu rinvjati lura lit-Tribunal sabiex jiehu
konjizzjoni ta’ dak kollu li galet il-Qorti u jiddeciedi I-kaz skont kif jirrikjedu I-
para. (a) tas-subartikolu 81(2) tal-Kap. 452, u s-subregolament 12 tal-L.S.
452.18.

Id-Decizjoni tat-Tribunal

9. FI-1 ta’ Marzu, 2023 it-Tribunal iddecieda kif gej:

“Wara d-decizjoni tal-Qorti tal-Appell (Sede Inferjuri) sedenti [-Onor. Imhallef
Lawrence Mintoff moghtija fil-15 ta’ Frar 2023 (Appell Inferjuri Numru 24/2022LM)

it-Tribunal Industrijali ged jiccara x’wasslu ghall-ammont likwidat ghad-danni fid-
decizjoni numru 2808 tas-16 ta’ Marzu 2022 dwar dan il-kaz.

It-Tribunal gies id-danni sofferti mir-Rikorrenti wara I-licenzjament taghha kif elenkati
fl-Affidavit taghha li jammontaw ghal €8,582. It-Tribunal a tenur tal-paragrafu (a)
tas-subartikolu 81(2) tal-Kap 452 ikkonsidra li peress li r-Rikorrenti kienet ta’
nazzjonalita ta’ pajjiz terz wara I-licenzjament taghha kellha Zmien qasir hafna biex
issib impjieg iehor ghax altrimenti kienet tkun kostretta li thalli Malta u fuq kollox ma
kienx facli li ssib impjieg bhal dak li kellha peress li r-ristoranti kienu kwazi kollha
maghluga minhabba [-Covid. It-Tribunal arrotonda I-ammont ta’ danni bi ftit mijiet
ta’ ewro bhala somma simbolika ghal danni morali.”

Konsiderazzjonijiet ta’ din il-Qorti

10. Peress li I-partijiet konguntivament talbu lil din il-Qorti sabiex terga’
tappunta l-appell odjern bil-ghan li tikkunsidra dawk |-aggraviji li ma gewx decizi
minnha, filwaqt li taghtihom |-opportunita li jipprezentaw is-sottomissjonijiet
taghhom fir-rigward u dwar id-decizjoni tat-Tribunal, il-Qorti appuntat I-appell
odjern mill-gdid ghas-seduta tas-26 ta’ April, 2023, u issa ser tghaddi sabiex
tikkunsidra t-tieni u l-uniku aggravju tas-socjeta appellanta li ma giex deciz
minnha. Permezz ta’ dan l-aggravju, l-imsemmija socjeta appellanta geghda
tikkontendi li t-Tribunal bil-provi li kellu quddiemu kellu jiddeciedi li kien hemm
raguni tajba u sufficjenti ghat-terminazzjoni tal-impjieg tal-appellata.
Tikkontendi li hawnhekk kien rilevanti I-kuntest storiku li fih saret it-tkeccija
taghha, fejn kien hemm proporzjonalita bejn |-agir kolpuz tal-appellata u I-
imsemmija tkeccija. Is-soc¢jeta appellanta tissottometti li wisq probabbli kien ser
isirargument li l-appell taghha seta’ jittratta biss punt ta’ dritt u hija ma setghetx
tehodha kontra |-apprezzament tal-fatti li ghamel it-Tribunal, izda fil-fehma
taghha l-imsemmi Tribunal nagas milli jikkunsidra |-kwistjoni ta’ proporzjonalita

bejn in-nuqqas fl-agir tal-appellata u dak li gie nflitt fugha. Issostni li I-kaz odjern

jirrigwarda mhux biss il-fatt li |-appellata nagset milli tinforma lis-socjeta

appellanta, izda jirrigwarda I-insubordinazzjoni taghha, u I-konsegwenzi.

11. llI-Qorti tqis li hawnhekk |-appellata ghandha ragun issostni li t-tieni
aggravju tas-socjeta appellanta jirrigwarda punt ta’ fatt u mhux ta’ dritt. Dak i
essenzjalment qieghda titlob minghand din il-Qorti huwa |i taghmel
apprezzament mill-gdid tal-fatti, u b’hekk tiddeciedi jekk kienx hemm
proporzjonalita bejn |-agir tal-appellata u kif irreagixxiet is-socjeta appellanta
fir-rigward ta’ dak l-agir. Meta kkunsidrat dak |i gieghda tghid is-socjeta
appellanta, il-Qorti taghraf li ma jidhirx li I-ilment tas-socjeta appellanta jolgot
[-allegat nuqggas tat-Tribunal li jikkunsidra I|-proporzjonalita bejn l-agir tal-
appellata u l-azzjoni li hadet |-imsemmija soc¢jeta appellanta fil-konfront ta’ tali
agir, izda huwa ampjament car |li hawnhekk is-soc¢jeta appellanta gieghda
tikkontesta l-apprezzament proprju tal-fatti li ghamel it-Tribunal. Ghalhekk
tikkunsidra li I-appell odjern ma sarx skont id-disposizzjonijiet tas-subartikolu

82(3) tal-Kap. 452 tal-Ligijiet ta’ Malta.

Decide

Ghar-ragunijiet premessi, il-Qorti tastjeni milli tiehu konjizzjoni tal-

kumplament tal-appell tas-socjeta appellanta, billi tiddikjarah irritu u null.

Bl-ispejjez kontra l-istess socjeta appellanta.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

